
       No   						                  ____         ______________     2021 թ.


 «ՔՈ ԱՐՎԵՍՏԸ ԴՊՐՈՑՈՒՄ» ՆԱԽԱԳԾԻ ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

   Ղեկավարվելով «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով՝ «Քո արվեստը դպրոցում» նախագծի կազմակերպման և իրականացման նպատակով՝

Հ Ր Ա Մ Ա Յ ՈՒ Մ   Ե Մ


     1. Հաստատել «Քո արվեստը դպրոցում» նախագծի կազմակերպման և իրականացման ծրագիրը` համաձայն հավելվածի:   
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1148. Արտադպրոցական դաստիարակություն» ծրագրի «11012. Քո արվեստը դպրոցում» միջոցառման համար  Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 35000,0 (երեսունհինգ միլիոն) հազար դրամ` «Քո արվեստը դպրոցում» նախագծի կազմակերպման և իրականացման ծախսերն ապահովելու համար: 
     3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Հայաստանի պետական ֆիլհարմոնիա» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման գործառույթներ։
   4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
    5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                                                                
ՆԱԽԱՐԱՐ 		  		      ՎԱՀՐԱՄ ԴՈՒՄԱՆՅԱՆ
[bookmark: _GoBack]                                 










Հավելված
 ՀՀ կրթության, գիտության,
 մշակույթի և սպորտի նախարարի
-----  --------------- 2021 թ.
N --------- Ա/2  հրամանի 
ԾՐԱԳԻՐ
«Քո արվեստը դպրոցում» նախագծի

	1
	Կազմակերպության անվանում
	«Հայաստանի պետական ֆիլհարմոնիա» ՊՈԱԿ

	2
	Կազմակերպության գտնվելու վայր
	ՀՀ, ք. Երևան

	3
	Ծրագրի անվանում
	«Քո արվեստը դպրոցում» նախագիծ

	3.1
	Բովանդակություն 
	Նախագծի շրջանակներում իրականացվելու են Հայաստանի անվանի մշակութային գործիչների, արվեստագետների կյանքի ու գործունեության ճանաչելիության բարձրացմանն ուղղված միջոցառումներ։ Ութ ամսվա ընթացքում նախատեսվում է կազմակերպել 30 հանդիպում-դասախոսություն, որոնց ընթացքում կներկայացվեն ինչպես հայ արդի արվեստագետները, այնպես էլ 2021-ի ականավոր հոբելյարները։ Յուրաքանչյուր հանդիպմանն ընդառաջ կպատրաստվի տվյալ արվեստագետին նվիրված ճանաչողական տեսաֆիլմ (մոտ 5 րոպե տևողությամբ)։ Հանդիպում-դասախոսությունները կունենան հատուկ ընտրված խորագրային թեմաներ, որոնց օգնությամբ կբացահայտվեն արվեստի պատմությանը, նպատակներին ու խնդիրներին առնչվող ուշագրավ փաստեր ու տեղեկություններ։ Թեմաների ընտրությունը կկատարվի աշակերտների տարիքային խմբերի հետաքրքրություններն ու առանձնահատկությունները հաշվի առնելով։ Հանդիպումները կզուգորդվեն պրեզենտացիաներով, երաժշտական կատարումներով, ստեղծագործությունների հատվածային դիտումներով, գրական ընթերցումներով։ Վերջին հատվածը տրամադրված կլինի հարցուպատասխանին, ինչը կնպաստի աշակերտ-արվեստագետ առավել անմիջական շփմանը և երեխաներին հետաքրքրող հարցերի պարզաբանմանը։
Հանդիպումները տեսագրվելու, մոնտաժվել և տեղադրվելու են ծրագրի ֆեյսբուքյան էջում, ինչի արդյունքում բաց հասանելիություն է ապահովվելու բոլոր հետաքրքրվողների համար։ Տեսագրությունների հղումները կուղարկվեն Կրթական տեխնոլոգիաների ազգային կենտրոն՝ այդպիսով հասանելի դառնալով ՀՀ բոլոր դպրոցների համար։ Ծրագրի առցանց հետևող մասնակիցների համար ֆեյսբուքյան էջում բացի ձայնագրություններից կտեղադրվեն նաև արվեստագետներին նվիրված ճանաչողական տեսաֆիլմերը և այլ հետաքրքիր նյութեր։ Մասնակցության ակտիվությունը բարձրացնելու և հետադարձ կապն ապահովելու նպատակով ֆեյսբուքյան էջով կկազմակերպվեն հարց-վիկտորինաներ, որոնց հաղթողները կստանան խրախուսական մրցանակներ։

	3.2
	Նպատակ 
	Նախագիծը նպատակ ունի՝
· ամրապնդել մշակութային բաղադրիչը հանրակրթության համակարգում
· արդիականացնել մշակութային բովանդակության փոխանցման եղանակները 
· գրավիչ դարձնել արվեստը և դրա ընկալման եղանակները
· մեծացնել արվեստագետների ճանաչելիությունը աշակերտների շրջանում
· ձևավորել քաղաքացու և արվեստագետի դրական պատկեր և մեծացնել արվեստագետի հանրային վարկանիշը
· ստեղծել նպաստավոր պայմաններ մշակութահեն հանրություն ձևավորելու համար
· ամրապնդել բարեկիրթ միջանձնային հարաբերությունները հանրակրթական ուսումնական հաստատություններում
· խթանել գիտելիքի հանդեպ հետաքրքրությունը
· ստեղծել բարենպաստ պայմաններ աշակերտների ինքնաբացահայտման և ինքնաճանաչման համար
· նպաստել աշակերտի ազատ արտահայտման կարողությանը
· մեծացնել դրական բովանդակության տարածքը աշակերտի առօրյայում
· մեղմել հետպատերազմական ճգնաժամի բարոյահոգեբանական հետևանքները
· նպաստել մայրաքաղաքի և համայնքների միջև կրթական-մշակութային կապերի ամրապնդմանը։

	3.3
	Անցկացման ժամկետ
	15.03.2021 - 15.11.2021

	3.4
	Անցկացման վայր
	Երևան, ՀՀ մարզեր

	3.5
	Ակնկալվող արդյունքներ
	Ծրագիրը կնպաստի.
· դպրոցահասակ երեխաների շրջանում հայ արդի արվեստի ճանաչելիության բարձրացմանը,
· արվեստի նկատմամբ հետաքրքրության աճին,
· աշակերտ-արվեստագետ ծանոթացմանն ու անմիջական շփմանը,
· աշակերտների աշխարհընկալման ընդլայնմանը, մտահորիզոնի զարգացմանը,
· արվեստի միջոցով բարոյահոգեբանական մթնոլորտի բարելավմանը։
Ծրագրի ընթացքում պատրաստվող ճանաչողական տեսանյութերը կտրամադրվեն Հայկական կրթական միջավայր պորտալին։ 
Ծրագիրը կարող է դառնալ շարունակական, և յուրաքանչյուր տարի հանդիպում-դասախոսություններ կկազմակերպվեն տարբեր արվեստագետների հետ։
Ծրագրին առցանց տարբերակով հետևող մասնակիցների համար պարբերաբար կկազմակերպվեն հարց-վիկտորինաներ, որոնք կխրախուսեն ակտիվ և ուշադիր մասնակցությանը։ Հաղթողները կստանան խրախուսական մրցանակներ արվեստագետներից՝ գիրք, ձայնասկավառակ և այլն։

	3.6
	Ոչ ֆինանսական ցուցանիշներ
	30 արվեստագետ, 600 դպրոց

